
Bhurgeanchem xikxonnik 
voros suru zalem ani iskol-

kolejik vochonk dhanvpoll. 
Bhurgim borim xikchim ho 
avoi-bapaicho haves.  Aplim 
bhurgim borea gunnamni pas 
zatoch tankam-i sontos bhogta. 
Tanchim-i sopnam tengxier 
pavtat. Punn bhurgeanchem 
chintop koxem asta hacher 
tannim gombhirtayen nodor 
marunk nam.  Kaim bhurgim 
xikot ravonk sodtat, boro 
vichear punn tim kiteak lagun 
xikot ravonk sodtat tem avoi-
bapaik kaim vellar khobor 
asonam. Tankam dista bhurgim 
kitem tori vhodd korunk sodtat 
mhonn.  Ghoddye zait, punn 
kaim bhurgeancho vichear vegllo 
asta.  Atam xikxonnik voros suru 
zatoch oslio kaim gozali ugtio 

zalio tacher amchem-i mon 
ugtem zalem.

“Zata title begin xikop purnn 
korun mhaka nokri mellounk zai, 
ghorachi zobabdari samballunk 
zai.  Kitlo temp avoi-bapui 
amche khatir mortolo?” Eka 
saman’ya bhurgeachem chintop. 
Xikop somplem mhonttoch 
nokri korop hem sobhavik. Taka 
aplea kuttumbachi zobabdari 

asta mhonnunuch nhoi tor 
taka apnna khatir kitem tori 
korunk zai asta.  Thodde duddu 
hatant yetoch aplo sonvsar 
ubo korop, don poixe gantthik 
marop, kednam folgam marunk 
zai zalear avoi-bapai koddem 
duddu magpachi goroz nam, oxe 
zaite haves tachea monant astat, 
mhonn to zata title begin aplem 
xikop sompoun nokriek lagpacho 

vichear korta. Ani ho sarko boro 
vichear zo tornnatteamni aplea 
jivitant apnnaunk zai.

“Hanv dotoruch nhoi, te 
poros chodd xikonk sodtam.  
Mhaka itle begin nokri korunk 
naka.  Nokri korop mhunnlear 
bondhon.  Mhaka thoddo kall 
jivitacho anond gheunk zai.” 
Eka astig bhurgeachem chintop.  
Taka khobor asta kitlem-i xikta 
mhunnlear tachim avoi-bapui 
taka nam mhunnchim nant.  
Begi-begin xikop sompoun 
rokhddench kiteak nokriek 
lagchem? Jivitant thoddi mouz-
mosti korunk hatant asloli 
sond kiteak soddchi?  Dekhun 
thodde bhurge xikpachea 
nanvan pirai huptat. Horxim 
vaitt gozal nhoi hi punn hem 
soglleankuch porvoddnam.  

Thoddeanchi hi vrut’ti polleun 
dusrei oxench korunk sodtat 
hem mat chukichem.  Zonn 
eklean aplea ghorchi poristhiti 
vollkhonk zai.

Dor eka tornnattean 
vellachem mhotv vollkhonk zai. 
Soron gelolo vell porot mellonam.  
Avoi-bapui xikoita mhonn xikot 
ravop vo aplo fuddar ghoddounk 
apnnem xikop hacher vichear 
zaunk zai. Boro xiklo ani jivitak 
dixa nam zali zalear jivit kiteak 
upkarta?  Ami zaite dotor ani 
injiner aplem jivit ibaddttanam 
polleleat.  Ho jivitacho haves 
zaunk favonam.  Borem xikchem 
ani apli zobabdari bi 
pallchi, tantuntuch 
gupit liplolem asta.

– Vincy Quadros

Kallzan Aikochem

Maria sodanch Misak vetalem. Taka, padri Agostinache 
xermanv khub bore anik dekhiche distale. Karonn, to 

sodanch ek kanni sangon aplea xermanvachi survat kortalo 
anik tie kannie velean dekh 
ditalo. Osle xermanv aikonk 
Mariak borem distalem ank 
tem chit’t diun aikotalem.

Punn, kaim vorsamni, 
Padri Agostinachi dusrie 
igorjent bodli zali ani tanche 
igorjent novo padri ailo. 
Novo padri khub boro aslo 
punn tache xermanv khub 
lamb zatale. Sodanch te aikon Mariak jhem’ yetali. Novea 
padricher Maria khub bajarlolem. 

Kaim disamni tannem nirnnoi ghetlo, ‘Hanv sodanch 
Misak vechem nam. Aitarak vetam tem puro. padri sodanch 
jhem’ ghalta aple xermanv sangon.’

Ek dis Mariachi ixttinn Santana taka bhett diunk ailem. 
Marian taka sanglem, firgojentlo novo padri xermanv sangta 
te soglle jhem’ ghalpache mhonn.  Tachem ulovp aikon 
Santanak hansonk ailem. ‘Maria, ami Misak fokot padrik 
lagun vochonant. Mis zaun asa ek sondi Devak mellpachi. 
Misachie bhette nimtan amche-xim fokot padri nhoi punn 
Jezu uloita.’  Santanachim utram aikon Maria borench ojap 
zalem.

Marian apli chuk vollkhon ghetli. Tem atam sodanch 
Misak vochonk laglem. Tannem Santanan saglole porim 
yeujilem, padri nhoi punn Jezu apnna-xim uloita. Okosmat 
tachem kalliz khoxen bhorlem ani taka Mis 
porot ekdam avddichem zalem.

Dekh : Sodanch nhoi fokot kan lavun 
punn kalliz ani mon lavun aikochem.

– Menosha D’Costa

Tumchim borpam dhaddunk namo:
konknnidaiz@gmail.com

Sompork: 9822587498; 9923539749

 

 Udarichem potem hatbhor ritem.
 A handful of sesame seeds is a handful of emptiness.
 Soro rontt melltta thoim devchar oddtta.
 When the liquor is gone, the devil is gone.
 Vaddlolem cheddum moddlolea ghorak.
 The elder sister-in-law is the goddess of the house.
 Vattan vatto landi, zhogddem apoun haddi.
 From one path to another, and finally brings shame.
 Sovai khann pottfugrem.
 A quarter (of a measure) of grain is spoiled.
 Har uddtta mhonn gaindoll uddtta.
 Because the deer runs, the jackal runs.
 Vankddie mheddik vankddem nem’.
 The frog's croak is not a law.

– Richardson Colaco 

Svobhimani Haves

Xikxonnant Asta Liplolem Gupit

Hyderabad Viman Opghat
Tin dis adim, Gujaratchea Hyderabad viman’tolla 

thaun Air India-chem London vochonk aslolem 
‘Boeing 787-8 Dreamliner’ viman udd’ddann ghetanch 
don min’ttam modem kosoll’llem ani tantunt aslole 
241 provaxi aktak somple. Provaxia modem 217 
vaddlole, 11 bhurgim ani dog ballam aslim zalear te 
169 Bharotiy nagrik, 53 Brittix nagrik, 7 Purtuguz 
ani ek Kanaddaacho nagrik aslo. Meloleam modem 
Gujratacho adlo Mukhel Montri Vijay Rupani aslo. 
Hea soglleantlo ekloch devadoyen vatthovlo, to zaun 
asa 40 vorsancho Bharotiy vonxacho Brittix nagrik 
Ramesh Viswashkumar.  To 11A sittacher zhoim ‘Exit’ 
dar aslem  thoim boslolo aslo. Viman uddonk lagtanch 
30 sekondam modem vimanant avaz zaunk laglo ani 
mukha velea kaim sekondam modem vimanak uzo 
laglo. Te adim apnnem dar ugddun bhair uddi marli 
mhonn apunn salvar zalom oxem to mhunntta.  Viman 
kosollttanam vimantolla bhitorleach eka hospitalachea 
bilddingacher poddlem.  Thoim sumar 50-60 dotor 
astat.  Thoinche kitle zonn meleat tacho topas chalu asa. 
Fatllea dha vorsantlo sonvsarantlo ho soglleam poros 
vhoddlo viman opgaht asa. Hantunt je konn meleat tea 
dor ekleak ek kotti rupia viman komponin jahir kela. 

Hi ek dukhachi ghoddi. Hanga konn chuklo, 
tacher vichear korche poros osle opghat porot zaunk 
favonant hacher mon diunchem.  Monis apli progoti 
korit asta punn Devacho axirvad sangata aslearuch 
khori porgoti zata. Amii vahonam choloitat, Devak 
amchea sangata dovrum-ia ani Devachie khuxien 
moronn ailem zalear tem svikarum-ia punn oslem 
bhirankull moronn konnakuch favo korinam zaunk 
Devak prarthon korum-ia.

– Vincy Quadros & Pri. Myron Jeson Barreto

Don Fondd!
Zor tum peleacho
Jiv kaddunk fuddem sorla
Don fondd poilim kadd!

Paus!
Pausa xenon poddlio dhortorier
Gaindollachi rasuch ras
Soglleanchea tonddak marta
Bhizlolie matiecho vas

Fulam Hungchim!
Fulancho pormoll gheunk
Sogllim mukhar yetat
Punn thoddim zhaddam lavunk
Mat tanchem pengott bagonam!

Fuddaracho Xilpi!
Hea sonvsarant dor ek monis
Aplea fuddaracho 
xilpi zaun asa!

– Dr. Austin D’Souza 
Prabhu

Amchi sruxtti ibaddlia.  Paus poddtta punn favo toso tacho upiog zainam.  Xetam-bhattam sarkim pikonant. 
Tori xetkar tacho faido kaddttat, he vixm Sr. Aida Rodrigues SFN mhaiti dita.

Veoktichitronn

Bhopal rajyant aplem MBA 
xikxonn korun, favo to onnbhov 

vaurachea mollar ghetle uprant eke 
veglliech torechea vaurak tannem 
khand marlo. Khellam mollar aplo 
kherit mog dakhoun, 
somazachie degek aslolea 
gorib-dubllea bhurgeank 
khellam mollar tanchi 
tank dakhounk to ek hatiar 
zalo. Tannem ‘KHEL’ hea 
mathallea khala Lucknow 
rajyant sonstha suru 
korun aplo somajik vaur suru kelo 
ani onatham, kheddea gnavantlea 
ani gorib-dubllea bhurgeam pasot 
vaurtolea somaz sevokancho adhar 
gheun, hea bhurgeank khellantlean 
voir soronk ut’tejon ani dhir zalo.

Khellam mollar tankam voir 
kaddttanam ani bori bholaiki 
samballunk adhar ditanam to 
bhurgeank gorjechea vixoyacher 
xikxonn diun, tankam man’sik bollan 

bhortalo. Khella udexim apli udorgot 
zalia ani khellantleanuch apli bholaiki 
samballunk pavla dekhun gorib-
dublleam bhurgeank khellachem 
mhotv xikounk ani tankam 

fuddarache okhondd 
khambe korunk tannem 
paul marlem. 

KHEL hie sonsthe 
udexim nhoich tannem 
bhurgeank khella mollar 
voir kaddlim punn adle  
poromporik khell suru 

korunk porompora tannem jivall 
dovorli. Hea tachea vaurant taka 
zaiteancho adhar ani tenko mell’llo ani 
heach bollan to odik nettan fuddem 
vochot ravlo. Akshai Abraham-an 
gorib-dubllea bhurgeank fuddar 
dakhoilo ani tancheant 
jiyevpachi ruch ani 
avodd vaddoili.

– Pri. Myron Jeson 
Barreto

Supik Sondex

Lollit Lekh 

Paus mathear asa soimbachoPaus mathear asa soimbacho
Avaz zata goddgodd zoglanchoAvaz zata goddgodd zoglancho
Disa uzvaddant akant bhirantichoDisa uzvaddant akant bhiranticho
Anond mat melltta pausachoAnond mat melltta pausacho
Sogllench udok doria khoxechoSogllench udok doria khoxecho
Zoglam chokchotat avaz bebeachoZoglam chokchotat avaz bebeacho
Monis mat lipta ghorant sevechoMonis mat lipta ghorant sevecho
Zoglam fottu kaddtta sonvsarachoZoglam fottu kaddtta sonvsaracho

Kovita
Bhorvanso amkam 

fottoinam
Aslo to ubo zonelar gheun
Harlolie jinnecho bhar
Ek avaz mhunno sokla uddi mar
Bhorvanso amkam fottoinam mhunno
Ek tallo sobhemazar

Vochat, Xubhvortoman porgottat
Ulo fattlea Gonvllik Vorsacho
Hea Utsovik ani Gonvllik vorsak
Sad gazta bhorvanxeacho

Piddevontank Jezun bore kele
Nennarank xikoile, mornantle jive kele
Devchar bosloleank nittayer haddle
Thir bautte kele bhorvanxeache

Bhavarth, bhorvanso, mog
Zale Dev xegunn Kristanv dhormache
Apnnem kelam toxem tumi korat
Zalem magnnem Jezu Kristachem

Jezuchie vollkhin jivit bhorunk sodtanv
Zonn ekleak Jezuchea hatant bhettoitanv
Bhorvanso fottoinam mhonn sotmandun
Somiachea mogache govai zaunk 
magtanv
Khalljidarponnan Kristak 
porgott’ttanv

– Nigel Pereira 
   

 Ixtt
Dis te poilinche
Xallent vochpache
Ekamekachim fokannam korpache
Ixttam vagdda vell sarpache
Sanjechea vellar 
Ektthaim zatale kopela mhukar
Ekamekachea adharan
Zaite khell khellonk pavleat
Ravtale ami Aitarachea disa
Gozali zatalio dotornichea vellar
Kal konn jikhla khellam mollar
Nirnnoi sokallim sadde nov voranr
Covida-cho bhar ailo nettan
Amchi ixttagot uddli vareant
Gele soglle aplea fonar
Visorle amche adle korar
Mell’lle lockdown-a uprant
Soglle asle aplea ghorant
Ugddas kortalo tancho
Korit sodanch rozar
Don vorsachea gepant
Soglle zale separad
Nove ixtt zale khore
Punn asle te mhojea kallzant

– Stanzil Fernandes

Anik thoddea disamni, C. 
Alvaresachem ‘Sam Juanv’ kantar 

soglleanchea vontthar khellonk 
lagtolem “Oslim festam vorsak don 
pauttim kiteak yenam….?” Povitr 
Sobha, vorsak don pauttim Sam 
Juanvachem fest somarombhta. 
Junachie 24vier tacho zolmancho 
dis ani Agostachie 29vier, tachea 
mornnacho dis somarombhta. Punn 
ami moujie khatir fokot tacho zolm 
dis pallttat. Sam Juanv Baptistan, 
avoichea kusveant uddi marli ani 
ami baint, nodint ani tolliamni uddki 
marun, hi ek dhormik porompora 
zalole porim somarombhnni kortat. 
Sam Juanvchi mornnachi porob 
amkam ugddas korta, sot uloitoleak 
hea sonvsarant zago nam. 

Purvozamni, Sam Juanvchi porob 
ek ‘Zanvoyanchem Fest’ koxem suru 
kelolem. Novoch logn zalolea zanvoi 
babak, khas donparchea jevnnak 
manvleachea ghora amontronn ditale. 
Sasupaichea vaddeantli tornnattim, 
kuneadachea mathear fulanchem 
kopel ghaltalim ani akhkhea 
vaddeantlea baim-xim vhoron ani 
kunead boro penvpi zalear, baint uddi 

marunk sangtalim ani vaddeantle 
vhoddilui zanvoya borabor, baint 
uddki marun, Sam Juanv fest 
soboitale. Hea dobajeak, vaddeantlim 
sogllim vanttekar zatalim. Konn-konn 
sorea battli, ponnos ani her vostu 
baint uddoitalim. Xezarcho lok dos, 
pinagr, patollio, filhos ani her godd 
vostu ditale. Tinsanjer, zanvoyachea 
manak, vaddeantlea Khursa sorxim 
ladain zatali ani baintlio sorea 
battli ani godd khavodd diloli ti 
ladainik vantt’ttale. Zanvoi, tarvar 
vo pordesant kam’ korta zalear, Sam 
Juanvchea festa disa, manvoddechean 
ponnos, popayo, onsam, kellim ani 

godd vostu  dos, patollio, pudde, 
filhos, xevio, musrad ambeachem 
mangad hem sogllem sasumaim ek 
kherit ojem korun, zanvoyager poilea 
vorsa dhaddun ditali. Thoddea lokan, 
azun ti porompora chalu dovorlia.  

Sam Juanvachi porob, atam 
‘commercial’ zalia. Pausalleant 
poriotton vo ‘tourism’ vaddounk, 
Poriotton Khatem sabar torechio 
karyavolli ghoddun haddtta ani dexi ani 
pordexi bhonvddiekarank apoita. Sam 
Juanv porbechi mouza, hottelantlea 
‘guest’-anchea mathear kopel ghalun   
‘swimming pool’-ant uddi martat. 
Lokhnnachi zalli ghalun vaddeanlio 
baim-io bond keleat dekhun, adlea 
kallantlem zanvoyanchea festacher 
visor poddla ani poromporik porob 
sorkari kumpasar nachonk, lok 
avodd dakhoita. Sorkarachea nolla 
udkacher bhorvonso dovrun ravlear, 
xita aidonant tandull poddonant 
te pasot lokan ‘lock’ marun aplea 
bainchi kallji ghetlia, ani 
vaddeantlem poromporik 
‘Zanvoianchem Fest’ 
marun ghatlam.
– Lino Baptista Dourado

Zanvoyanchem Fest Matiek Lailem?

Auchit pausacho lott, 
soglleak udok, varem, 

vadoll uchambollai. Hie chinti 
naslolie bhuim-ier athviech 
toreche rup, gorment thonddai 
ani suttiam disamni thoddi 
mosti korunk bhair vochonk 
mellchem nam, ghorant 
ravchem poddlem. Devachio 
vatto vegllioch, konnachean 
tacho thav gheunk zainam 
tea tea ghodditamni Dev apli 
yeuzonn mon’xak ugti korta. 
Ami kendnach chintunk 
naslem Mayachea mhoineant 
paus vadoll zatolem mhonn, 
zaitim zonnam mhoje bhoxen 
aplio suttio aplea ghorcheam 
sangata vo khuinsoroi sarunk 
gelim astolim. Hem veglliech 
torechem soimb polleun jivak 
thonddai disli ani dusrie votten 
mon thoddem  ghuspolem 

karonn hea mhoineant jednam 
gormi chodd asta tednam 
ho paus kiteak poddtta kai 
mhonn thoddo rag ani dubhav 
bi ailo. IMD-n jahir kelem,  Mai 
mhoino kabar zaisor paus 
vadoll zatolem mhonn tendam 
veglliech torechia  bhavnamni 
kalliz mon chintunk laglem. 

Western Coastal belt 

(poschimi  doria vell) he chear 
mhoine Jun tem Setembr meren  
South West ‘monsoon winds’ 
(dokxinn poschim’ pausachem 
varem) haka  lagun zaito paus 
thoddea rajyanim poddtta to 
mhunnlear   Goa, Maharashtra 
& Kerala. Hea pausak lagun 
ami amchim  xetam-bhaji 
palo laitat ani amchem 

udorposonn kortat. Ho paus 
amkam chodd gorjecho 
karonn amcho Bharot des 
85% lok xetkamot korun 
amchea desachi bhuk marta 
ani dusrea-i desak vikun 
niryat korun amchea desachi 
orthik poristhtii vaddoita. 
Ho chear mhoineacho paus 
amkam odik faideacho kiteak 
hea pausachem udok amchio 
nodio bhorun kaddttat ani 
jea jea suvatacher udok nam 
thoim ami udok zom’nir 
ghalun bhizoitat ( irrigation) 
dekhun amkam paus chodd 
ghorjecho. Punn hem soimb 
vegllench zaunk ani athvench 
korunk ami zobabdar.  Amchea 
apsuvarthak lagun ho sonvsar 
dusriech bhoxecho zala.  Gormi 
ani thonddie disamni paus 
hie bhuim-ier poddtta mhonn 

vichitr disonk laglam, tem hea 
disamni ami onnbhovtat.

Pausacho temp yeuche adi 
sogllea  ghorant purament 
korun dovortat mitth, ghare, 
paro, miskutt, solam, sukim 
sungttam, adi kiteak hea 
pausachea disamni tem 
amkam mellonam. Tor ami 
sogllim toyari korun pausak 
borie toren yeukar dium-ia. 
Amchem soimb hea pausan 
hirvem cheador ghalole porim 
dison yeta. Hi sobitai polleun 
mon sontosta ani Devachi kirti 
gaunk dista. Tor ami sodanch 
khuincheai prosongank aitim 
ravonk aiz sruxtti ani soimb 
amkam ulo marta.. 
Asat ami toyar?

– Sr. Aida 
Rodrigues SFN

Akshai Abraham


